
 מיליאן דאלאר צו צושטעלן גייסטישע געזונטהייט שטיצע פאר 9.6גאווערנער האקול אנאנסירט 
  שטעטלישע ראיאנען פון ניו יארק סטעיט

  
אויסברייטערונג פון שטעטלישע קריטישע צייט אינטערווענץ מאנשאפטן צו ארויסהעלפן מענטשן 

  וועלכע לעבן מיט גייסטישע קראנקהייטן דורכאויס אריבערגאנג תקופות
  

פראגראם צו שטיצן קולטורישע צוגעפאסטע סערוויסעס פאר פארמער ' פארמער שטיצן פארמער'
   שטעטלישע קאונטיס44דורך פארמער אין 

  
  

 מיליאן דאלאר אין סטעיט 9.6האט היינט אנאנסירט אז  (קעטי האקול) Kathy Hochulגאווערנער 
פינאנצירונג איז דא צו פארטיילט ווערן צו צושטעלן נאך גייסטישע געזונטהייט ההילף סערוויסעס פאר 

, אריינרעכענענדיג א פראגראם געווידמעט צו העלפן פארמער, שטעטלישע ראיאנען פון די סטעיט
די סטעיט אפיס פון גייסטישע געזונטהייט . אגריקולטורישע ביזנעס ארבייטער און זייערע פאמיליעס

(Office of Mental Health, OMH)  קריטישע 'פיר נייע  מיליאן דאלאר צו אוועקשטעלן 7.6שטעלט צו
 צו שטיצן מענטשן וואס לעבן מיט מאנשאפטן (Critical Time Intervention, CTI)' צייט אינטערווענץ

 2גייסטישע קראנקהייטן אין שטעטלישע ראיאנען פון די סטעיט דורכאויס אריבערגאנג תקופות און 
 פראגראם צו (Farmers Supporting Farmers)' פארמער שטיצן פארמער'מיליאן דאלאר פאר דעם 

העלפן די וועלכע ארבעטן אין אגריקולטור זיך צו באגיין מיט די שוועריגקייטן וועלכע געשעהען אפט פון די 
  .ארבעט אין די אינדוסטריע

  
ס פארמער און צו די 'מיר האבן א פליכט צו ברענגען גייסטישע געזונטהייט הילף פאר ניו יארק"

האט , "שטעטלישע ראיאנען פון אונזער סטעיט וואו די שטיצע איז נישט אייביג גרינג צו באקומען
פראגראם און ' פארמער שטיצן פארמער'די השפעות פון דעם ". געזאגט (האקול) Hochulגאווערנער 

מאנשאפטן וועלן צוזאמען העלפן ברענגען נאך גייסטישע געזונטהייט ' קריטישע צייט אינטערווענץ'פון די 
מיטלען צו טיילן פון אונזער סטעיט וואו גייסטישע און עמאציאנאלע וואוילזיין סערוויסעס זענען -הילפס

  ."נויטיג-גאר
  

קריטישע צייט ' מיליאן דאלאר איבער פינף יאר צו אוועקשטעלן צוויי נייע 7.6 טיילט צו OMHדי 
מאנשאפטן צו באדינען קאונטיס אין מערב ניו יארק און צוויי אנדערע צו באדינען קאונטיס ' אינטערווענץ

די מאנשאפטן וועלן זיך אנשליסן מיט דריי אנדערע וועלכע האבן באקומען . אין די נארט קאנטרי
מיט די , און זיי זענען ערווארטעט צו זיין אין אפעראציע שפעטער דאס יאר, פינאנצירונג לעצטע יאר

אייגנארטיגע בויגזאמקייט צו קענען אפפערן שטיצע סערוויסעס און קעיר קאארדינאציע אין שטעטלישע 
  .קאמיוניטיס

  
יעדע מאנשאפט מוז האבן א קלאר אוועקגעשטעלטע ארבעטנדע קשר מיט צום ווייניגסטנס איין 

און זיי דארפן זיין פארמישט ביים פלאנירן די באפרייאונג פון פאציענטן כדי , באזירטע שפיטאל-קאמיוניטי

די מאנשאפטן וועלן פארזעצן צו ארבעטן . זיי זאלן קענען צושטעלן ווייטערע פארבינדונגען צו סערוויסעס
מיט מענטשן צו זיכער מאכן אז זייערע באלדיגע באדערפענישן ווערן ערפילט און אז זיי בלייבן פארבינדן 

  .צו קאמיוניטי שטיצע
  

 מיליאן דאלאר איבער א תקופה פון פינף יאר פאר א סערוויס פּראָוויידער צו 2 שטעלט אויך צו OMHדי 
 קאונטיס 44ספעציפיש אין די , פראגראם אריבער די סטעיט' פארמער שטיצן פארמער'איינפירן דעם 

 סקוועיר מייל פון 43,000די סטעיט האט אומגעפער . וואס שטיצן פארמס און אגריקולטורישע ביזנעסער
ס ' פראצענט פון די סטעיט17מער פון –  מיליאן ניו יארקער 3.4שטעטלישע לאנד מיט אומגעפער 

  .וואוינענדיג אין קאמיוניטיס וועלכע ווערן פאררעכנט אלס שטעטליש– באפעלקערונג 
  
איז אנטוויקלט געווארן אין רעאקציע צו די קלאר אויפגעוויזענע קשר צווישן ' פארמער שטיצן פארמער'

איינשטעלנדיג פארם ארבייטער און , עקאנאמישע קריזיסער און די שוועריגקייטן וואס קומען צוליב דעם
זייערע פאמיליעס אין א העכערע סכנה פון נעגאטיווע תוצאות פאר זייער גייסטישע און עמאציאנאלע 

די פינאנצירונג וועט צושטעלן טעכנישע הילף פאר די באפעלקערונג צו אדרעסירן זייערע . וואוילזיין
צוזאמען מיט שטיצע פאר זייער וואוילזיין כדי צו שטופן פאר , ביזנעס און פינאנציעלע באדערפענישן

  .בעסערע גייסטישע און עמאציאנאלע וואוילזיין תוצאות
  

 אדער עלטער לעבן מיט א 55 פראצענט פון שטעטלישע איינוואוינער אין די עלטער פון 20אומגעפער 
פאראייניגטע שטאטן דעפּארטמענט אָוו העלט ענד היוּמען לויט די , גייסטישע געזונטהייט פראבלעם

באריכטן שטעטלישע , אזוי אויך. (U.S. Department of Health and Human Services)סערוויסעס 
סיי פאר ערוואקסענע , קאמיוניטיס באדייטנד העכערע זעלבסטמארד ראטעס ווי אין שטאטישע געגנטער

  .און סיי פאר יונגווארג
  

OMHקאמישאנער  ,Dr. Ann Sullivan (ען סאָליווען. דר) ,אונזער אונטערנעמונג צו ", האט געזאגט
ס גייסטישע געזונטהייט קעיר סיסטעם רעכנט אריין צו ברענגען 'פארשטערקערן ניו יארק סטעיט

אריינרעכענענדיג פילע פון , סערוויסעס צו געגנטער וועלכע פלעגן נישט באקומען גענוג סערוויסעס
די פראגראמען שטעלן צו קריטישע שטיצע מיטלען פאר א שוואכערע . אונזערע שטעטלישע קאמיוניטיס

טייל פון די באפעלקערונג וועלכע וואלט אנדערש מעגליך געקענט זיין אויסגעשלאסן פון אונזער סיסטעם 
ארויס איר  (האקול) Hochulווייזט גאווערנער , דורך אינוועסטירונגען פון די סארט. פון קעיר

פארגעזעצטע איבערגעגעבנקייט צו אויסברייטערן גייסטישע געזונטהייט סערוויסעס פאר אלע ניו 
  ."אריינרעכענענדיג אזעלכע ניו יארקער וועלכע פלעגן נישט באקומען גענוג סערוויסעס, יארקער

  
, (באל. ריטשארד א) Richard A. Ball, ניו יארק סטעיט אגריקולטור דעפּארטמענט קאמישאנער

— אנגעהויבן פון וועטערס וואס מען קען נישט פאראויסזעהן ביז וואקסנדע קאסטן ", האט געזאגט
און די שוועריגקייטן , שטייען פארמער אויס פילע שוועריגקייטן וועלכע זענען ספעציפיש צו די אינדוסטריע

, דער נייער פראגראם. נאר אויך אן עמאציאנאלע פרייז, קענען איינמאנען נישט נאר א פינאנציעלע פרייז
וועט צושטעלן אומשאצבארע , דורך די אפיס פון גייסטישע געזונטהייט און געשטיצט דורך די גאווערנער

ס 'העלפנדיג ניו יארק, מיטלען פאר פארמער און זייערע פאמיליעס-גייסטישע געזונטהייט הילפס
אגריקולטורישע אינדוסטריע זיך באגיין און בעסער האנדלען מיט אומזיכערהייט און אנגעצויגנקיייט פאר 

  ."זייער אלגעמיינע געזונטהייט און וואוילזיין
  

מיר דארפן זיכער מאכן ", האט געזאגט (ברוּק. סאמרא ג) Samra G. Broukסטעיט סענאטארשע 
. אז די שפאלטן צווישן די נויט און צוטריט צו גייסטישע געזונטהייט העלט קעיר ווערן אקטיוו אדרעסירט
שטיצע דורך מענטשן וואס זענען אליין אין ענליכע אומשטענדן אין פלעצער וואו עס איז נישטא גענוג 

גאווערנער . סערוויסעס קען טוישן די לעבנסלענגליכע תוצאות פאר קאמיוניטי מיטגלידער אין קריזיס
Hochul (האקול)' מיליאן דאלאר אין שטיצע פאר שטעטלישע געגנטער און די 9.6ס OMH' מיליאן 7.6ס 

צוגעפאסטע אנטווארט פאר מענטשן מיט - מאנשאפטן וועלן שטיצן א קולטורישCTIדאלאר פאר 
גייסטישע קראנקהייטן דורך מענטשן וואס זענען אליין אין ענליכע אומשטענדן כדי צו האלטן אונזערע 

  ."קאמיוניטיס זיכער
  

שטעטלישע  ",האט געזאגט (דזשאָו ען סיימאן) Jo Anne Simonאסעמבלי מיטגלידערין 
גייסטישע געזונטהייט - אדער בכלל נישט האבן- קאמיוניטיס האבן פון לאנג געליטן פון א מאנגל אין

אינוועסטירן אין צוטריט צו גייסטישע געזונטהייט העלט קעיר אין שטעטלישע קאמיוניטיס איז . סערוויסעס
די פינאנצירונג וועט אונז ערלויבן צו אויספארשן וואו די נויט איז די גרעסטע און . פארצווייפלט נויטיג

פונקטליך וואו די שטערונגען וואס שטייען אין וועג פון באהאנדלונג זענען געליגן כדי צו פארבעסערן 
פאר איר  (האקול) Hochulאיך בין דאנקבאר פאר גאווערנער . צוטריט צו קעיר פון א הויכע קוואליטעט

 ." איבערגעגעבנקייט צו פארשטערקערן גייסטישע געזונטהייט סערוויסעס אריבער אונזער סטעיט
  

 פאר צו אינוועסטירן פינאנצירונג OMHזעצט די , ס פירערשאפט'(האקול) Hochulאונטער גאווערנער 
און אונטערנעמען אינציאטיוון וועלכע זענען קאנצענטרירט אויף צו פארבעסערן גייסטישע געזונטהייט אין 

שטעטלישע ' האט די אגענטור געעפנט א שטעלע פאר א 2023אין . שטעטלישע חלקים פון די סטעיט
וועלכער וועט ארבעטן מיט די אפּסטעיט ראיאנישע ' גייסטישע און עמאציאנאלע וואוילזיין קאארדינעיטאר

און אפיס  (Office of Rural Health)פעלד אפיסעס און מיט די סטעיט אפיס פון שטעטלישע געזונטהייט 
צו טרעפן  (Office of Addiction Services and Supports)פון אדיקשען סערוויסעס און שטיצע 

סטעיט און פעדעראלע מיטלען צו אדרעסירן די אייגנארטיגע באדערפענישן פון אונזערע , לאקאלע
  .שטעטלישע קאמיוניטיס

  
 Assertive)' אסערטיווע קאמיוניטי באהאנדלונג' אוועקגעשטעלט א נייע OMHלעצטע יאר האט די 

Community Treatment, ACT)  מאנשאפט כדי ניו יארקער וועלכע לעבן מיט ערנסטע גייסטישע
קראנקהייטן אין שטעטלישע ראיאנען פון די סטעיט זאלן קענען באקומען גייסטישע געזונטהייט 

די . אנשטאט פון דארפן גיין צו א מער באגרעניצנדע שפיטאל אנשטאלט, סערוויסעס אין זייער קאמיוניטי
 מאנשאפט שטעלט יעצט צו סערוויסעס ארום דעם זייגער פאר מענטשן וועלכע דארפן ACTשטעטלישע 

  .באזירטע צוגאנג צו זייער קעיר-ערהוילונג, צענטרירטע-ברענגעדיג א פערזענליך, דאס די מערסטע
  

 אויך צוזאמגעזעצט די OMHס פארארדענונג האט די '(האקול) Hochulאונטער גאווערנער 
מיט א ציהל צו  (Suicide Prevention Task Force)' זעלבסטמארד פארמיידונג ספעציעלע איינהייט'

צו פארשטערקערן די , פארבעסערן די פובליק געזונטהייט צוגאנג צו זעלבסטמארד פארמיידונג
דאטא און צו /צו פארבעסערן מעטאדן פון נאכפאלגן ציפערן, קאמפעטענץ פון העלט קעיר סיסטעמען

די . ס זעלבסטמארד פארמיידונג סטראטעגיע'מאכן קולטורישע פארשטאנד א חלק פון די סטעיט
ספעציעלע איינהייט האט אויך באקומען א ספעציפישע אויפגאבע צו אריינקוקן אין ספעציעלע 

  .אריינרעכענענדיג שטעטלישע קאמיוניטיס, באפעלקערונגען אין ניו יארק
  

###  

